
MGA PAMANTAYAN NG ESTADO SA PANLAHATANG KAALAMAN

“…kung ano ang inaasahang alam at kayang gawin ng mga estudyante.”
Noong Agosto 2, 2010, ang Lupon ng Edukasyon ng Estado ng California (California State Board of Education (SBE)) ay lubos na nagkaisang ipagtibay na gamitin ang bagong pamantayan para sa matematika at sining ng wikang Ingles. Ang bagong mga pamantayan ay mahigpit, batay sa pananaliksik, at dinisenyo upang ihanda ang bawat estudyante para sa tagumpay sa kolehiyo at sa pagtatrabaho. Ang mga pamantayan ay sinukat pandaigdigan upang siguruhin na ang ating mga estudyante ay kakayaning makipagkomptensiya sa mga estudyante sa buong mundo. 

Ang Mga Pamantayan ng Estado sa Panlahatang Kaalaman 
Noong 2009, ang Konseho ng mga Punong Opisyal  ng mga Paaralan ng Estado (Council of Chief State School Officers (CCSSO)) at ang Sentro ng Pambansang Asosasyon ng mga Gubernador para sa Pinakamabuting mga Kasanayan (National Governors Association Center for Best Practices (NGA)) ay nangakong gagawa ng mga pamantayan na tutulong maghanda sa mga estudyante para sa tagumpay sa kolehiyo at karera. Ang unang hakbang sa prosesong ito ay ang pagbuo ng mga pamantayan sa Kahandaan sa Kolehiyo at sa Karera. Ang mga ito ay kinalaunang naging pundasyon para sa Mga Pamantayan ng Estado sa Panlahatang Kaalaman (Common Core State Standards (CCSS)).

Ang Inisyatiba ng Mga Pamantayan ng Estado sa Panlahatang Kaalaman ay isang boluntaryong pagsisikap na pinangunahan ng estado na pinag-ugnay ng CCSSO at ng NGA para itatag ang malinaw at kasang-ayon na mga pamantayan sa edukasyon. Ang mga magulang, mga tagapagturo, mga dalubhasa sa nilalaman, mga mananaliksik, mga pambansang organisasyon at mga grupo sa komunidad mula sa apatnapu’t walong estado, dalawang teritoryo, at ang Distrito ng Columbia ay pawang nakilahok sa pagbuo ng mga pamantayan. 
Ang CCSS ay binuo para sa mga sining ng wikang Ingles at matematika, mula kindergarten hanggang ika-labindalawang baitang. Ang mga ito ay binuo mula sa pinakamahusay na mga pamantayan ng estado; sa mga karanasan ng mga guro, mga dalubhasa sa nilalaman, at mga nangungunang palaisip; at sa mga katugunan ng pangkalahatang publiko. 
Ang California at ang Panlahatang Kaalaman 
Itinatag ng Panukalang Batas 1 (Senate Bill 1) mula sa ikalimang Katangi-tanging Sesyon (fifth Extraordinary Session (SB X5 1)) ang Komisyon ng mga Pamantayan sa Nilalamang Pang-akademiya (Academic Content Standards Commission (ACSC)) upang magbuo ng mga pamantayan sa nilalamang pang-akademiya sa mga sining ng wika at matematika. Hindi bababa sa 85 porsyento ng mga pamantayan ay bubuuin ng CCSS kasama ang hanggang 15 porsyentong dagdag na materyales na inirekomenda ng komisyon. Nakasaad sa SB X5 1 na ang California ay dapat:

Siguruhin ang kahigpitan ng mga pamantayan sa nilalamang pang-akademiya ng estado sa pagbabasa, pagsusulat at matematika, kurikula at ang mga pagtatasa ay mapanatili upang ang lahat ng magtatapos sa mataas na paaralan ay handa para sa kolehiyo at sa mga karera sa pamamagitan ng pagtatag ng proseso sa paggamit ng mga bagong mga pamantayan batay sa Inisyatibo ng mga Pamantayan ng Estado sa Panlahatang Kaalaman.
Kasabay nito, ang SB X5 1 ay nag-atas sa SBE na tanggapin o tanggihan ang mga mungkahi ng ACSC sa Agosto 2, 2010.

Ang ACSC ay nagtipon noong panahon ng tag-init ng 2010 upang tasahin ang kahigpitan at pagkakahanay ng CCSS sa mga pamantayan ng California. Sila ay nagsingit ng mga salita, mga parirala, at piling mga pamantayan ng California sa kanilang kabuuan upang mapanatili ang mataas na mga inaasahan para sa mga estudyante. 
Noong Hulyo 15, 2010, ang komisyon ay nagmungkahi na gamitin ng SBE ang CCSS ayon sa sinusugan. Ang SBE ay nagkaisang napagpasyahan na gamitin ang mga rekomendasyon ng ACSC noong Agosto 2, 2010. 

Sining ng Wikang Ingles-Mga Tampok ng CCSS 
Ang CCSS para sa sining ng wikang Ingles ay hinati sa apat na mga hibla: pagbabasa, pagsusulat, pagsasalita at pakikinig, at wika. Ang mga pamantayan ay nakaayos ayon sa antas ng baitang para sa kindergarten hanggang ika-walong baitang at ayon sa tagal ng baitang para sa mataas na paaralan.  

Para sa kindergarten hanggang ika-limang baitang, ang mga pamantayan sa pagbabasa ay nagsasaklaw ng mga pampundasyong kasanayan na nagpapayaman sa pag-unawa at gumaganang kaalaman ng mga konsepto ng paglimbag, ang mga prinsipyo ng alpabeto, at iba pang pangunahing mga alituntunin ng wikang Ingles ng estudyante. 
Ang mga pamantayan para sa karunungan sa kasaysayan/araling panlipunan, agham, at teknikal na mga paksa ay magbibigay ng dagdag na pagtitiyak ukol sa aplikasyon ng mga pamantayan sa pagbabasa at pagsusulat ayon sa nilalaman ng saklaw na paksa. 
Sa bawat antas ng baitang at panahon ng baitang, ang hibla sa pagbabasa ay nagsasaklaw ng mga pamantayan sa parehong literatura at kaalamang teksto. Ang literatura ay sumasaklaw sa malawak na sakop ng kultura, mga panahon, at mga dyanra (hal., mga kwento, mga alamat, pantasya, makatotohanang kathambuhay, dula, tula). Ang mga kaalamang teksto ay nagsasaklaw ng mga talambuhay at sariling talambuhay; mga kasulatan tungkol sa kasaysayan-agham na panlipunan, agham at ang sining; teknikal na teksto; at mga digital na mapagkukunan. 
Ang mga pamantayan sa pagsusulat ay nag-aanyaya sa mga estudyante na magsulat para sa iba’t-ibang layunin at gumamit ng teknolohiya upang makagawa at maglathala ng kanilang sulatin. Ang mga estudyante ay inaasahang makapagsulat sa iba’t-ibang dyanra, na makakabuo ng kadalubhasaan sa isang saklaw na mga kasanayan at mga aplikasyon. 
Ang pagtatamo at kasanayan sa bokabularyo ay nakahabi sa kabuuan ng apat na hibla, na nagsasalamin ng mga napapanahong pananaliksik kung paanong pinakamahusay na matututunan ng mga estudyante ang bagong mga salita. Kapwa ang pagsusulat at mga pagtutulungang usapan tungkol sa mga paksa at teksto ayon sa antas ng baitang ay makakapagbigay sa mga estudyante ng pagkakataon upang masanay sa paggamit ng mga bagong bokabularyo.  
Ang mga estudyante ay matututong magpahayag ng mga ideya, magtrabaho nang magkakasama, at makinig nang mabuti upang pagsamahin at tasahin ang impormasyon. Ang mga kasanayan ay hindi natututunan sa pagbubukod, kundi sa pag-uugnay sa pagbabasa at pagsusuri ng mga teksto at paksa ayon sa antas ng baitang. Ginagamit ang teknolohiya upang mangalap at maglahad ng impormasyon.

Matematika-Mga Tampok ng CCSS
Ang mga pamantayan sa matematika para sa kindergarten hanggang ika-walong baitang ay nakaayos ayon sa saklaw. Ang mga estudyante sa kindergarten hanggang ika-limang baitang ay inaasahang makatamo ng kadalubhasaan sa mga buong numero sa aritmetika (pagdadagdag, pagbabawas, multiplikasyon, at dibisyon) at makabuo ng malakas na pang-unawa ng konsepto at kasanayan sa pamamaraan sa praksyon – mga kritikal na pundasyon para matutunan ang alhebra. Ang mga pamantayan sa ika-anim at ika-pitong baitang ay nagsasaklaw sa pag-aaral ng praksyon at pagbuo ng mga konsepto gaya ng mga numerong rasyonal at relasyon ng proporsyon. 
Ang CCSS ay hindi nagbabago sa layunin na ang lahat ng estudyante ay magtagumpay sa Alhebra 1. Ang mga estudyante na dalubhasa sa nilalaman at mga kasanayan hanggang sa ika-pitong baitang ay magiging handang-handa para sa alhebra sa ika-walong baitang. Sa pagkilala na ang lahat ng estudyante ay dapat na magpatuloy sa kanilang pag-aaral ng matematika, sinusulong ng CCSS ang mga estudyante sa pamamagitan ng mga pamantayan na pang-ika-walong baitang na maghahanda sa kanila para sa mas mataas na matematika, kasama na ang Alhebra 1. 
Kinikilala ng mga pamantayan ng mataas na paaralan ang matematika na dapat pag-aralan ng lahat ng estudyante para maging handa sa kolehiyo o sa karera. Ang mga pamantayan ay nakaayos ayon sa konseptuwal na kategorya: numero at bilang, alhebra, mga function, pagmomodelo, heometrya, at istatistika at probabilidad. Dagdag pa, ang CCSS ay nagsasama ng mga pamantayan para sa Alhebra1, Calculus, at Masulong na Pagkakalagay na Probabilidad at Istatistika (Advanced Placement Probability and Statistics). 
Sa mga antas ng baitang at saklaw ng nilalaman, ang CCSS ay idinisenyo upang balansehin ang pagbuo ng konseptuwal na pang-unawa kasama ang pagtamo ng kasanayan sa pamamaraan. Ang mga estudyante ay inaasahan na gamitin ang pangmatematikang paraan ng pag-iisip sa mga isyu at hamon sa tunay na buhay, sa pagbuo ng mahusay na mga pangangatwirang pangmatematika, at maging tiyak sa kanilang mga komunikasyong pangmatematika. 

Susunod na mga Hakbang
Bagaman ang mga pamantayang pang-akademiya ng California noong 1997 para sa sining sa wikang Ingles at matematika ay mayroong maraming pagkahalintulad sa nilalaman at disenyo ng bagong CCSS, aabutin ng maraming taon upang maipatupad ang mga bagong pamantayan. Ang Plano sa Pagpapatupad ng mga Sistema ng CCSS (CCSS Systems Implementation Plan), na makikita sa pahina ng web ng CDE CCSS sa http://www.cde.ca.gov/re/cc/documents/ccssimpsysplanforcaoct2012.doc (9MB), ay isang buhay na dokumento na kumikilala sa mga pangunahing bahagi at mga gawain sa pagpapatupad ng CCSS sa kabuuan ng sistema ng edukasyon ng California. 
[As a form of assistance to schools, the CDE offers this translation free of charge. Because there can be variations in translation, the CDE recommends that users confer with local translators to determine any need for additions or modifications, including the addition of local contact information or local data, or modifications in language to suit local needs. Comments regarding the translation should be directed to the Clearinghouse for Multilingual Documents at cmd@cde.ca.gov.][image: image2.jpg]

